PETIKAN 1

BULATAN YANG DALAM
memusatkan terhadap kemahiran-
kemabhiran hidup memastikan agar
para pelajar memperolehi nilai-nilai
dan kemahiran-kemahiran yang kukuh
yang membentuk mereka sebagai
orang dewasa yang bertanggungjawab
dan warganegara yang aktif.

PETIKAN 2

Sekumpulan para saintis telah
menemui sebuah biara abad ke-13.

BILANGAN 23
PARA

Memang ’para’ bermaksud kata yang mendahului
sesuatu kata nama yang merujuk orang. ’Para’ juga
berfungsi untuk menyatakan ramai. Sekadar Contoh:
01 para pejuang

02 para peserta

03 para anggota

04 para olahragawan

Perhatikan ayat berikut:

05 Pendekatan baru itu membolehkan para pelajar
berinteraksi dengan aktif.

06 Para pengadil yang berat sebelah tidak akan
terpilih dalam Kejohanan Bola Sepak Asean.

07 Anggota Parlimen Kawasanundi itu menggesa
para penduduknya agar menjaga kebersihan.

08 Pihak penganjur mengenakan bayaran kepada para
pesertanya.

Avyat-ayat tersebut tidak mengandungi kesilapan.
Namun, penggunaan para boleh digugurkan kerana
kata benda yang merujuk orang (pelajar, pengadil,
anggota, dan olahragawan) boleh membawa maksud
jamak; tidak mungkin bersifat tunggal.

Jika ‘para’ dalam ayat 05 -08 itu digugurkan, tidak

mungkin berubah maksudnya. Jadi, memedailah ditulis:

09 Pendekatan baru itu membolehkan pelajar
berinteraksi dengan aktif.

10 Pengadil yang berat sebelah tidak akan terpilih
dalam Kejohanan Bola Sepak Asean.

11 Anggota Parlimen Kawasanundi itu menggesa
penduduknya agar menjaga kebersihan.

12 Pihak penganjur mengenakan bayaran kepada
pesertanya.

Perkataan berhuruf condong dalam ayat 09-12, bersifat
generik. Kalau hendak diubah menjadi spesifik atau
bersifat tunggal, maka kata ganti tunjuk boleh
digunakan. Sekadar contoh: pelajar ini/itu, pengadil
ini/itu, penduduk ini/itu, dan peserta ini/itu.

Begitulah juga dengan petikan pertama di sebelah kiri
anda ini. Bagaimana pula dengan petikan kedua hingga
keenam?



PETIKAN 3

Dalam perarakan tersebut para para peserta
mempersembahkan muzik, tarian, dengan
mengetengahkan bakat mereka dalam acara
sukan dan seni mempertahankan diri
tradisional Melayu.

PETIKAN 4

Hakim Daerah Kanan, Encik Richard Magnus,
yang menjatuhkan hukuman ke atas mereka,
turut memberi amaran kepada para penulis
blog yang membuat ulasan serupa supaya
menarik balik ulasan tersebut dengan segera.

PETIKAN 5

Kewujudan ruang sembang di
Internet dan Khidmat Pesanan
Ringkas (SMS) telah secara
tidak langsung menjejas
kemurniaan Bahasa Melayu
yang digunakan oleh
kebanyakan para remaja.

PETIKAN 6

Tulis sepucuk surat kepada seorang
sahabat kamu yang sedang menuntut di
luar negeri menceritakan tentang AirBaru
yang baru diperkenalkan pihak pemerintah
Singapura serta langkah-langkah yang
diambil pihak pemerintah bagi
menggalakkan para penduduk Singapura
agar menjimatkan air.




